
RÉAMHRÁ

Leagtar amach sa Phlean Forbartha 
Leabharlainne seo, Daoine, Áit, Ardán fís láidir 
agus treo soiléir chun seirbhís leabharlainne 
poiblí Chomhairle Cathrach agus Contae 
Luimnigh a fhorbairt go hinbhuanaithe i rith na 
tréimhse cúig bliana 2021-2025.

D’ullmhaigh agus ghlac Comhairle Cathrach 
agus Contae Luimnigh é i gcomhréir leis an Acht 
Rialtais Áitiúil, 2001 (Alt 78). Leagtar amach é 
laistigh de chreat straitéiseach 3 phríomhthéama 
agus buntacaíonn 60 gníomh a dtugtar tús áite 
dóibh leis.

Treoróidh na gníomhartha seo a dtugtar tús 
áite dóibh cur i bhfeidhm an phlean a dhéanfar 
a chlaochlú, ar a uain sin, ina bpleananna gnó 
bliantúla spriocdhírithe agus tomhaiste ar a 
ndéanfar athbhreithniú agus meastóireacht 
rialta.

Múnlaíodh agus cuireadh eolas ar fáil don phlean 
trí athbhreithniú agus anailís chuimsitheach 
a dhéanamh ar an tseirbhís reatha agus i 
gcomhairle le príomhpháirtithe leasmhara.

Buntacaíonn an Plean Forbartha Leabharlainne 
seo le croíthéamaí Chomhairle Cathrach 
agus Contae Luimnigh: ionchuimsiú sóisialta, 
comhoibriú agus rannpháirtíocht saoránach. 
Tá fís i gceartlár an phlean seo chun folláine 
agus caighdeán na beatha a chur chun cinn dár 
saoránaigh i Luimneach.

Ba mhaith linn buíochas a ghlacadh le foireann 
Sheirbhís Leabharlainne Luimnigh a chuir an 
plean seo le chéile agus táimid muiníneach go 
gcuirfidh sé go mór lenár Seirbhís Leabharlainne 
a fhorbairt i Luimneach sna chéad chúig bliana 
eile amach romhainn.

An Comhairleoir Micheál Ó Coileáin

Méara Cathrach agus Contae Luímnigh

An Dr Pádraigh Ó Dálaigh

Príomhfheidhmeannach

FÍS-MISEAN-LUACHANNA-TÉAMAÍ

Ár dTéamaí: 
Na rudaí a ndíreoimid orthu

Soláthróidh Leabharlanna Luimnigh an straitéis 
timpeall ar thrí théama, Daoine-Áit-Ardán.

Ár Luachanna:  
An méid a chuireann eolas ar fáil do 

gach rud a dhéanaimid
Buntacaíonn na croíluachanna seo a leanas le 
Leabharlanna Luimnigh: iontaoibh, cáilíocht, 

nuálaíocht, ionchuimsiú agus comhpháirtíocht.

Ár Misean: 
An chúis go bhfuilimid ar an bhfód

Cuireann Leabharlanna Luimnigh folláine phobail 
chun cinn trí theacht cothrom a sholáthar ar 
sheirbhísí ardchaighdeáin eolais, oideachais, 

áineasa agus cultúir.

Ár bhFís:  
An méid ba mhaith go ndéanfar dínn

Cuirfidh Leabharlanna Luimnigh spásanna 
mealltacha agus fáilteacha ar fáil inar féidir 

le gach ball den phobal teacht ar eolas, 
smaointe agus faisnéis agus inar féidir le daoine 

machnamh, ceangal agus foghlaim a dhéanamh.

ÉACHTAÍ 2014-2019

Comhoibriú

•  �Stiúideonna nua comhoibritheacha 
leabharlainne pobail agus ealaíontóirí ag 
an gCeapach Mhór i gcomhar le Cumann 
Forbartha Bhealach Eabhra, Oifig Ealaíon 
Luimnigh agus an pobal áitiúil

•  Chuireamar breis agus 3 milliún cuairt i gcuntas
•  D’eisíomar 3.3 milliún earra stoic
•  Chuireamar 5,800 imeacht ar siúl

Comhpháirtíocht

•  �Comhpháirtíocht rathúil le Jigsaw Luimnigh 
chun tionscnamh meabhairshláinte a sholáthar 
atá dírithe ar dhaoine óga agus tuismitheoirí

Uileghabhálacht

•  �Bronnadh an tSeirbhís Leabharlainne is Fearr 
sa bhliain ag Dámhachtainí Sármhaitheasa 
sa Rialtas Áitiúil Chumann Chomhlachais 
Tráchtála na hÉireann i ngeall ar an seomra 
céadfach nuálach agus an acmhainn a 
thacaíonn le daoine a bhfuil uathachas orthu 
ag Leabharlann Phobail Chrois Theach na 
Foraire

Cuimhneachán

•  �Eagraíodh clár rathúil imeachtaí 
cuimhneacháin chun Deich mBliana na 
gCuimhneachán a cheiliúradh i gcomhar le 
pobail áitiúla agus Óglaigh na hÉireann

Daoine, Áit, Ardán Plean Forbartha Leabharlanna Luimnigh 2021-2025

Seirbhísí Feabhsaithe

•  �Seirbhís nua náisiúnta ar líne curtha ar siúl a 
chuireann ríomhleabhair, ríomh-chlosleabhair, 
ríomhirisí/ríomhnuachtáin, oiliúint ar líne agus 
cúrsaí teanga ar fáil

Cumasú

•  ��Cuireadh 3 thionscnamh mhóra náisiúnta ar 
siúl i gcomhoibriú le gníomhaireachtaí áitiúla: 

• An Ceart chun Léitheoireachta (‘Right to Read’,                                                                                    
• Éire Shláintiúil ag Do Leabharlann agus                                                                       
• �Ceisteanna Oibre ag an Leabharlann                                                                            

(‘Work Matters at the Library’)

Nuálaíocht

•  ���Cuireadh seirbhísí feabhsaithe TFC i                                                                               
bhfeidhm, priontáil gan sreang agus                                                                                                
córais eisiúna/tabhartha ar ais                                                                                     

Stair Áitiúil

•  ��Rinneadh seirbhísí staire áitiúla na cathrach 
agus an chontae a chónascadh go rathúil chun 
ceann de na bailiúcháin is fairsinge Staidéar 
Áitiúil sa tír a chruthú

COMHTHÉACS
Buntacaíonn roinnt príomhcháipéisí le Plean Forbartha Leabharlanna 
Luimnigh a threoraíonn a phríomhghníomhartha tosaíochta. 
I measc na gcáipéisí seo, tá an méid seo a leanas:

Plean Corparáideach Chomhairle Cathrach agus Contae Luimnigh 2019-2024

An Beartas Leabharlann Poiblí Náisiúnta Ár Leabharlanna Poiblí 2022

An Treoirleabhar Páirce Nua Leabharlannaíochta, 2016

Plean Forbartha Chathair agus Chontae Luimnigh

Luimneach 2030: Plean Geilleagrach agus Spásúil do Luimneach

Plean Áitiúil agus Eacnamaíochta Phobal Luimnigh 2016-2021

Straitéis Dhigiteach Luimnigh 2017-2020

Straitéis Cultúrtha Luimnigh: Creat 2016-2030

Straitéis Aoisbhá Luimnigh                     

‘Belonging to Limerick:’
Plean Imeasctha Chathair agus Chontae Luimnigh 2018-2020

Aghaidh a thabhairt ar an dúshlán:  
Leabharlanna Poiblí a Athshamhlú Institiúid Aspen 

Tús Áite a Thabhairt do Dhaoine - 
Plean Gníomhaíochta do Rialtas Áitiúil Éifeachtach 2012

An tAcht Rialtais Áitiúil, 2001

“�Cuirfimid ceannaireacht 
uaillmhianach ar fáil agus 
déanfaimid iarracht Luimneach 
nuálach, beoga, sábháilte agus 
ionchuimsitheach a sholáthar  
do gach duine” 
Plean Corparáideach Chomhairle Cathrach  
agus Contae Luimnigh 2019-2024

“�Caitear le leabharlanna poiblí inniu mar 
ghluaiseacht, iarracht ar fud an phobail 
chun feabhas a chur ar shaol bhaill an 
phobail trí eolas” 
An Treoirleabhar Páirce Nua Leabharlannaíochta 
R. David Lankes

“Sócmhainn phobail dhílis 
agus ar a bhfuil luach is ea 

an leabharlann phoiblí atá i 
gceartlár an phobail” 

Ár Leabharlanna Poiblí 2022

An Beartas Leabharlann Poiblí Náisiúnta 

DAOINE

ARDÁN

ÁIT

PRÓIFÍL SHEIRBHÍS 
LEABHARLAINNE LUIMNIGH

Tá Seirbhís Leabharlainne 
Luimnigh ar cheann de na 
seirbhísí poiblí is mó a úsáidtear 
a chuireann an t-údarás áitiúil ar 
fáil. Freastalaíonn sé ar dhaonra 
195,000 duine trína líonra 16 
bhrainse Cathrach/Contae 
(7 mbrainse lánaimseartha, 9 
mbrainse pháirtaimseartha), 
seirbhís leabharlann taistil, 
seirbhís leabharlainne scoileanna 
agus Roinn Staire Áitiúla.

Déanann Leabharlanna Luimnigh 
an méid seo a leanas gach bliain:

•  �Breis agus 627,000 earra a 
eisiúint

•  �Freastal ar bhreis agus 27,000 
iasachtaí cláraithe

•  �Fáilte a chur roimh bhreis agus 
628,000 cuairteoir chuig ár 
líonra brainsí

•  �Breis agus 83,000 seisiún 
idirlín/WiFi a chur ar fáil

Ár Seirbhís Leabharlann Taistil

Freastalaítear ar dhaonraí 
sráidbhailte tuaithe agus ceantar 
bruachbhailteach.

An Gleann

Faing Eas Géitine
An Cheapach Mhór

Cill Fhíonáin
Drom Collachair An Gallbhaile

Baile an 
Róistigh

Ráth Caola

An Caisleán Nua

Cill Mocheallóg

Áth Dara

Mainistir na Féile

Ceanncheathrú na 
Leabharlainne

Tuar an Daill

Crois Theach na Foraire An Leabharlann Láir

Daoine, Áit, Ardán Plean Forbartha Leabharlanna Luimnigh 2021-2025

Ár Seirbhís Leabharlainne 
Scoileanna

Cuirtear seirbhís tacaíochta 
bhunriachtanach                                                                
ar fáil do scoileanna áitiúla.

An Gleann

Faing Eas Géitine
An Cheapach Mhór

Cill Fhíonáin
Drom Collachair An Gallbhaile

Baile an 
Róistigh

Ráth Caola

An Caisleán Nua

Cill Mocheallóg

Áth Dara

Mainistir na Féile

Ceanncheathrú na 
Leabharlainne

Tuar an Daill

Crois Theach na Foraire An Leabharlann Láir

13

PRÓIFÍL SHOCHEACNAMAÍOCH

Tugadh borradh geilleagrach suntasach faoi 
deara le blianta beaga anuas agus d’éirigh go 
geal leis infheistíocht a mhealladh isteach sa 
Chathair agus sa réigiún níos fairsinge.

Tá breis agus €1 billiún á infheistiú ag Luimneach 
i mbonneagar fiontraíochta agus infheistíochta 
mar chuid de Fhís 2030 Luimnigh: Plean 
Geilleagrach agus Spásúil do Luimneach.

Is iad príomhaidhmeanna an phlean 12,000 post 
a chruthú i Luimneach agus breis agus 5,000 
post díobh siúd i lár na cathrach, infheistíochtaí 
geilleagracha a bhrostú agus a scálú; 
príomhshuíomhanna straitéiseacha a fháil agus 
a sholáthar; láithreacha oifigí agus criosanna 
infheistíochta; agus Luimneach a chlaochlú ina 
fhórsa mór geilleagrach i ngeilleagar na hÉireann 
agus na hEorpa.

Rangaíodh Luimneach le déanaí i dtorthaí na 
6ú Tuarascála Global Best to Invest mar cheann 
de na 10 gcathair is fearr in Iarthar na hEorpa le 
hinfheistiú a dhéanamh iontu.

Tá nascacht den scoth i Luimneach 
trí Aerfort Idirnáisiúnta na Sionainne                                    
agus Port na Sionainne agus Fhainge, agus tá 
sé suite go lárnach ar Chonair Gheilleagrach an 
Atlantaigh agus ar Shlí an Atlantaigh Fhiáin.

Tá trí institiúid tríú leibhéal den scoth suite 
i Luimneach, Ollscoil Luimnigh, Institiúid 
Teicneolaíochta Luimnigh agus Coláiste Mhuire 
gan Smál. Anuas air sin, tá dáileadh leathan 
tíreolaíoch scoileanna ann ar leibhéal bunscoile 
agus meánscoile chun freastal ar a dhaonra óg.

Tá ardphróifíl bainte amach ag Luimneach 
sa spórt, agus tá áiseanna ar chaighdeán 
idirnáisiúnta ann le haghaidh traenála agus 
imeachtaí. Tá eagraíochtaí pobail ann a bhfuil 
forbairt mhaith tagtha orthu, tá meanma láidir 
phobail agus tá mórtas cine ann agus tá braistint 
ceana ann ar cheantair áitiúla.

Chabhraigh athrú déimeagrafach le háit níos 
éagsúla agus níos beoga a dhéanamh de 
Luimneach agus cuireann inimirce ó go leor 
tíortha éagsúla le héagsúlacht chultúrtha, 
gheilleagrach agus shóisialta.

Tá dúshláin shóisialta agus gheilleagracha roimh 
Luimneach, ar nós go leor cathracha agus 
contaetha eile, de réir mar atá borradh ag teacht 
arís air i ndiaidh Phaindéim Covid.

Tá freagairt Chomhairle Cathrach agus Contae 
Luimnigh fad a thugaimid aghaidh ar 2021 
agus níos faide i gcéin, dírithe ar athléimneacht  
a fhorbairt agus ar chomhpháirtíochtaí 
idirghníomhaireachta a neartú amach anseo.

Leantar le tús áite a thabhairt d’fhostaíocht agus 
d’éagsúlú na fiontraíochta a chruthú agus a 
chothú i gContae agus i gCathair Luimnigh agus 
leanfaidh an Chomhairle le húsáid a bhaint as 
a hacmhainní agus a sócmhainní réadmhaoine 
chun cruthú post a éascú sna blianta amach 
romhainn.

Príomhchuspóir de Chomhairle Cathrach agus 
Contae Luimnigh is ea an ról a neartú atá ag 
ár leabharlanna poiblí chun feabhas a chur ar 
chaighdeán beatha ár saoránach. Áirítear leis na 
riachtanais, a sainaithníodh, díriú ar litearthacht, 
scileanna TF, an gá atá le hathoiliúint san ullmhú 
a dhéantar chun filleadh ar an obair agus aonrú 
uirbeach agus tuaithe araon a chomhrac.

Daoine, Áit, Ardán Plean Forbartha Leabharlanna Luimnigh 2021-2025

TIONCHAR SÓISIALTA 
LEABHARLANN POIBLÍ
“�Ní féidir forbairt gheilleagrach a dhéanamh gan forbairt 
shóisialta a dhéanamh, mar gheall go bhfuil daoine i gceist agus 
teastaíonn daoine agus pobal ó dhaoine.

  �Caithfidh na coincheapa seo a bheith chomh bainteach céanna 
le forbairt gheilleagrach a bhíonn an geilleagar féin.”

  Harry Bohan, Socheolaí 

DÍRIÚ  
AR AONRÚ

IONAD  
CULTÚIR

CUMASÓIR 
GEILLEAGRACH

AN TSLÁINTE 
A CHUR  

CHUN CINN

MOL  
POBAIL

MOL 
FOGHLAMA

Litríocht:

•  �Cur chun 
cinn na 
léitheoireachta

•  �Clubanna 
leabhar

•  �Cuairteanna  
ag údair

•  �Seoltaí leabhair

Ceisteanna Oibre:

•  �Tacaíocht le scileanna 
digiteacha

•  �Seomraí cruinnithe

•  �Acmhainní gnó

•  �Forbairt gairm bheatha

•  �Tacaíocht do chianoibriú

Éire Shláintiúil:

•  �Bibliteiripe

•  �Cainteanna/
Ceardlanna

•  �Aireachas

•  �Folláine

•  �Eolas Sláinte

Áit ar féidir an 
méid a leanas a 
dhéanamh:

•  �Casadh le daoine

•  �Idirchaidreamh a 
dhéanamh

•  Foghlaim

•  Páirt a ghlacadh

•  Sóisialú

Tugtar Tacaíocht Do:

•  Litearthacht

•  Litearthacht dhigiteach

•  �Foghlaim ar feadh an 
tSaoil

•  Spás do dhéantóirí

•  Ceardlann mheán

•  �Printéirí agus  
déanamh 3D

Seirbhísí 
don mhéid A 
Leanas:

•  �Inimircigh

•  �Mionlaigh

•  �Daoine aosta

•  �Daoine gan 
dídean

•  ��Daoine faoi 
mhíchumas

Cuir for-rochtain 
ar fáil do:

•  �Príosúin

•  �Tithe cúraim

•  �Teaghlaigh faoi 
mhíbhuntáiste

•  �Botháin na 
bhFear

•  �Ionaid soláthair 
dhírigh

Spásanna 
Cruthaitheacha:

•  �Stiúideo ceoil

•  �Spás seanma/
taibhithe

•  �Spás ceardaíochta

Stair Áitiúil:

•  �Cartlanna

•  �Léachtaí

•  �Taispeántais

TIONCHAR 
SÓISIALTA 

LÁIDREACHTAÍ 

•  ���Foireann ildánach, eolach, thiomanta atá 
dírithe ar chúram custaiméirí.

•  ���Sócmhainn luachmhar phobail, a chuireann 
le folláine shóisialta, chultúrtha agus 
gheilleagrach an phobail.

•  ���Seirbhís a bhfuil iontaoibh aisti, a bhfuil 
dearcadh dearfach poiblí ina leith agus a bhfuil 
dea-thoil ann i gcónaí ina leith.	

•  ���Bonneagar fairsing fisiciúil ar fud na cathrach 
agus an chontae, foirgnimh ardchaighdeáin 
leabharlainne, seirbhís leabharlann taistil agus 
seirbhís leabharlainne scoileanna san áireamh.

•  ���Uaireanta oscailte cuimsitheacha agus 
ballraíocht agus teacht saor in aisce ar                       
réimse fairsing seirbhísí ardchaighdeáin.

•  ���Teacht iomlán ar acmhainn náisiúnta breis 
agus 15 milliún earra stoic a dtacaíonn seirbhís 
seachadta ar fud na tíre leis.

•  ���Rochtain áitiúil ar an teicneolaíocht 
is déanaí agus díriú ar acmhainní                                          
nua agus nuálacha a thaispeáint.

•  ���Clár bunaithe imeachtaí i measc na 
mbrainsí agus na n-aoisghrúpaí ina bhfuil 
rannpháirtíocht láidir an phobail.

•  ���Tacú le hoidhreacht chultúrtha ár gCathrach 
agus ár gContae trí bhailiúcháin staire áitiúla 
agus Chartlainne a bhailiú, a chaomhnú agus a 
chur chun cinn.

•  ���Ár n-aimsiú a fhairsingiú go leanúnach le 
ríomhsheirbhísí - leabhair agus closleabhair, 
irisleabhair, nuachtáin agus cúrsaí ar líne.

LAIGÍ 

•  ���Leanann srianta spáis i bhfoirgnimh 
leabharlainne níos sine le dúshlán a chruthú 
maidir le freastal ar an réimse seirbhísí a 
mbíonn súil leis go gcuireann leabharlann  
nua-aimseartha ar fáil.

•  ���Cumas chun seirbhís leabharlainne 
chomhsheasmhach a sholáthar ar fud an líonra 
fhorleathain brainsí leabharlainne de bhrainsí 
lánaimseartha agus páirtaimseartha.

•  ���Láithreacht theoranta sna meáin shóisialta 
agus ar líne.

•  ���Idirchaidreamh a dhéanamh le 
neamhúsáideoirí agus leabharlanna a chur 
chun cinn amhail bheith mealltach agus 
inrochtana do lucht úsáide níos fairsinge.

•  ���Cumhdach teoranta Leathanbhanda i 
gceantair thuaithe.

•  ���Neamhéifeachtúlacht fuinnimh i bhfoirgnimh 
leabharlainne níos sine.

DEISEANNA

•  ���Dul chun cinn a dhéanamh ar an Leabharlann 
Láir nua a bheartaítear, a chuirfidh le téarnamh 
geilleagrach Luimnigh trí mhol cruthaitheach 
pobail a sholáthar do dhaoine chun casadh 
lena chéile, idirchaidreamh a dhéanamh lena 
chéile, foghlaim agus páirt a ghlacadh.

•  ���Deiseanna féideartha straitéisí náisiúnta 
beartais an Rialtais a thapú.

•  ���Comhoibriú le hinstitiúidí eile chun 
príomhchláir náisiúnta a sholáthar.

•  ���Díriú ar aonrú sóisialta trí sheirbhísí 
saincheaptha a sholáthar do phobail agus 
mionlaigh nua chultúrtha.

•  ���Tacú le ról straitéiseach na Comhairle 
Cathrach agus Contae maidir le geilleagar atá 
inbhuanaithe ó thaobh an chomhshaoil de a 
sholáthar.

•  ���An úsáid a mhéadú a bhaintear as an 
leabharlann trí acmhainn thairiscint 
fhorleathan fhisiciúil agus dhigiteach na 
leabharlainne a shaothrú.

•  ���An tionscnamh Mo Leabharlann Oscailte (‘My 
Open Library’) a chur i bhfeidhm chun seirbhís 
leabharlainne níos inrochtana a sholáthar don 
phobal.

•  ���Teicneolaíochtaí féinseirbhíse a thabhairt 
isteach, a cheadaíonn don fhoireann oibriú 
ar leibhéal níos airde de sholáthar seirbhíse 
nuálach.

•  ���Cur le Clár Dheich mBliana na 
gCuimhneachán trí thuiscint níos doimhne a 
chur chun cinn ar na himeachtaí tábhachtacha 
a tharla i rith na tréimhse seo.

BAGAIRTÍ

•  ���Tionchar an chúlaithe eacnamaíochta ar 
chistiú Caipitil agus Ioncaim. 

•  ���Costais stoc leabharlainne atá ar acmhainní 
clóite agus ar líne araon atá ag dul i méid.

•  ���An costas atá ar bhonneagar forleathan poiblí 
TF a chothabháil agus a athsholáthar.

•  ���An costas atá ar an mbonneagar fisiciúil 
leabharlainne, idir fhoirgnimh agus fheithiclí, a 
chothabháil agus a uasghrádú.

•  ���An dúshlán a bhaineann leis an mbearna a 
líonadh idir tuairimí agus eolas an phobail 
ar leabharlanna poiblí agus an réimse 
fairsing seirbhísí a sholáthraíonn an tSeirbhís 
Leabharlainne.

•  ���Tionchar féideartha athruithe Brexit nuair a 
chuirtear san áireamh go bhfuil go leor dár 
soláthraithe bunaithe sa RA.

•  ���Tionchar Covid-19 ar shamhail oibriúcháin na 
leabharlainne.

•  ���An tionchar a imríonn sochaí nach bhfuil ach 
beagán am saor acu agus nithe is díol spéise a 
théann in iomaíocht lena chéile ar chumas an 
phobail tairiscint na seirbhíse leabharlainne a 
fháil.

PRÓISEAS COMHAIRLIÚCHÁIN

Comhairliúchán Poiblí

Lorg an comhairliúchán poiblí dearcthaí agus 
ionchur maidir leis an tseirbhís leabharlainne 
poiblí, agus iarradh ann ar mholtaí maidir le 
feabhsúcháin seirbhíse, deiseanna le haghaidh 
clár agus príomhthosaíochtaí don todhchaí.

Lorgaíodh aighneachtaí tríd an líonra 
leabharlanna brainse áitiúil, ar líne agus trí 
fhógraí sna meáin áitiúla. Cuireadh grúpaí fócais 
ó roinnt meánscoileanna ar siúl freisin.

Comhairliúchán Foirne

Cuireadh cruinnithe agus ceardlanna ar leith 
ar bun chun dul i gcomhairle le foireann 
leabharlainne faoi sheirbhísí agus tosaíochtaí 
reatha agus amach anseo don phlean forbartha 
nua.

Bhí torthaí suirbhé na foirne ar aon dul go 
comhsheasmhach le torthaí na hanailíse ar 
láidreachtaí, laigí, deiseanna, bagairtí (LLDB) agus 
léiríodh iontu go raibh díriú láidir ar chustaiméirí.

Thug freagróirí freagraí agus moltaí 
mionsonraithe, a chabhraigh le snáitheanna 
aonair an phlean forbartha leabharlainne a 
fhorbairt.

Comhairliúchán le Leabharlannaithe 
Eorpacha 

Lorgaíodh dearcthaí agus tuairimí ó 
leabharlannaithe ar fud na hEorpa i dtaobh 
treochtaí leabharlainne atá ag teacht chun cinn 
maidir le seirbhís, bonneagar agus dearadh 
amach anseo.

PRÍOMHTHORTHAÍ Ó 
CHOMHAIRLIÚCHÁN POIBLÍ
��•  ���Sainaithníodh go raibh foireann ghairmiúil, 

chairdiúil agus chabhrach leabharlainne 
ríthábhachtach maidir le dearcadh dearfach a 
bheith i leith na seirbhíse leabharlainne agus 
eispéireas dearfach a bheith ag daoine de.

��•  ���Leagadh béim ar an tábhacht a bhaineann leis 
an leabharlann áitiúil mar spás iontaofa pobail i 
measc gach duine.

��•  ���Ceaptar gur foinse mhaith d’eolas iontaofa 
áitiúil agus cothrom le dáta iad leabharlanna.

•  ���Táthar buíoch as Wi-Fi, ríomhairí, printéirí 
agus teicneolaíochtaí eile atá ar fáil ag an 
Leabharlann mar acmhainn ríthábhachtach 
dóibh siúd nach bhfuil teacht acu orthu sa 
bhaile.

��•  ���Cuireadh fáilte mhór roimh an réimse fairsing 
stoc ardchaighdeáin leabharlainne a bhí ar fáil 
le hiad a fháil ar iasacht.

��•  ���Moladh an tseirbhís iarrata náisiúnta as an 
réimse earraí a bhí ar fáil a mhéadú do bhaill 
den leabharlann.

��•  ���Léirigh roinnt úsáideoirí leabharlainne a 
mbuíochas as na nuachtáin laethúla a bhí ar 
fáil lena léamh ag a leabharlann bhrainse áitiúil.

TOSAÍOCHTAÍ AN PHOBAIL CHUN 
FEABHAS A CHUR AR AN TSEIRBHÍS
��•  ���Seomraí cruinnithe ar leith a sholáthar ar féidir 

leis an bpobal úsáid a bhaint astu.

��•  ���Seomraí oiliúna agus meán ina bhfuil 
teicneolaíochtaí idirghníomhacha don 
mhúinteoireacht, don fhoghlaim agus chun 
rudaí a chruthú.

��•  ���Spásanna staidéir agus léitheoireachta 
comhoibritheacha le cur ar fáil i mbrainsí 
leabharlainne.

��•  ���Spásanna ciúine chun léitheoireacht agus 
staidéar aonair a dhéanamh.

��•  ���Fearastú nua, nua-aimseartha agus 
compordach a sholáthar i leabharlanna 
brainse.

��•  ���Limistéir fheabhsaithe do leanaí ina bhfuil 
fearastú bog agus seomra le haghaidh am 
scéalaíochta agus súgartha.

��•  ���Leanúint le háiseanna TF na leabharlainne a 
uasghrádú agus a fhorbairt.

��•  ���An Leabharlann a chur chun cinn agus a 
mhargú agus úsáid níos fearr a bhaint as na 
meáin shóisialta chun feasacht a mhúscailt ar 
an réimse fairsing seirbhísí a chuirtear ar fáil.

��•  ���AIP Leabharlainne chun teacht ar sheirbhísí 
leabharlainne in aon áit amháin ar líne.

TOSAÍOCHTAÍ AN PHOBAIL DO 
GHNÍOMHAÍOCHTAÍ LEABHARLAINNE
��•  ���Réimse éagsúil ceardlann, cainteanna agus 

ranganna maidir le hábhair cosúil le sláinte, 
folláine, eolas agus scileanna digiteacha, 
ealaín agus ceardaíocht, scríbhneoireacht 
chruthaitheach agus scileanna saoil.

��•  ���Léitheoireacht ar mhaithe le pléisiúr agus 
léitheoireacht ar feadh an tsaoil a spreagadh 
go háirithe i measc leanaí agus daoine óga.

��•  ���Gníomhaíochtaí aoisbháúla, ionaid buail 
isteach, clubanna leabhar agus ranganna san 
áireamh.

��•  ���I measc na seirbhísí a shainaithin déagóirí 
ceardlanna agus tacaíochtaí le haghaidh 
meabhairshláinte agus folláine agus spásanna 
staidéir.

��•  ���Níos mó comhoibriú le scoileanna 
áitiúla ar nós clubanna obair bhaile agus 
gníomhaíochtaí tar éis na scoile.

��•  ���Tacaíocht a thabhairt d’údair áitiúla trí 
phromóisin, seoltaí leabhair, cainteanna agus 
clár scríbhneoir cónaithe.

��•  ���Réimse níos fairsinge de sheirbhísí agus 
gníomhaíochtaí ar líne. 

��•  ���Níos mó seirbhísí digiteacha oiliúna, ranganna 
códaithe agus deiseanna cluichíochta san 
áireamh.

PRÍOMHTHORTHAÍ ÓN  
SUIRBHÉ FOIRNE
Is é fís na foirne leabharlainne do Leabharlanna 
Luimnigh:

�•  ���Cuirtear an tseirbhís leabharlainne i gceartlár 
phobal éagsúil Luimnigh agus cuireann sé 
seirbhís ardchaighdeáin eolais, oideachais agus 
cultúrtha ar fáil.

�•  ���Déanann sé léitheoireacht agus litearthacht a 
chur chun cinn agus a chothú.

�•  ���Freagraíonn sé do riachtanais 
shíorathraitheacha ár bpobail.

�•  ���Saibhríonn sé saol daoine trí theacht cothrom 
agus ionchuimsitheach a chur ar fáil ar eolas, 
oideachas, cultúr agus áineas do gach duine sa 
phobal.

�•  ���Cruthaíonn sé spásanna nua-aimseartha, 
fáilteacha, oscailte agus ionchuimsitheacha 
ina bhfuil foireann oilte agus chairdiúil agus 
seirbhísí freagrúla agus bailiúcháin.

�•  ���Cuireann sé seirbhísí nuálacha, iomasacha 
agus freagrúla ar fáil.

�•  ���Comhoibríonn sé agus tacaíochtaí sé le pobail 
agus spreagann sé iad.

TOSAÍOCHTAÍ FOIRNE D’FHORBAIRT  
NA LEABHARLAINNE
��•  ����Glacadh le clár infheistíochta chun ár 

bhfoirgnimh agus áiseanna leabharlainne a 
chothabháil agus a fheabhsú.

��•  �Tionscnaimh léitheoireachta agus litearthachta 
a chur chun cinn cosúil leis an gClár 
Litearthachta Náisiúnta An Ceart chun 
Léitheoireachta (‘Right to Read’).

��•  �Pleananna a thabhairt chun cinn maidir le 
Leabharlann Láir nua do Luimneach.

��•  �An tseirbhís leabharlainne a chur chun cinn 
i measc grúpaí pobail imeallaithe agus a 
ndéantar tearcionadaíocht dóibh.

��•  �Comhpháirtíochtaí breise a fhorbairt agus cur 
leis an gcaidreamh reatha le gníomhaireachtaí 
agus grúpaí pobail eile.

��•  �“Branda” na seirbhíse leabharlainne a mhargú 
agus é a úsáid chun an méid go léir is féidir leis 
a thairiscint a chur chun cinn.

��•  �A chinntiú go gcothaítear agus go 
bhforbraítear an cháil atá ar an leabharlann 
amhail bheith sábháilte, fáilteach agus 
cabhrach mar áit agus mar sheirbhís.

��•  �Tús áite a thabhairt do phlean oiliúna foirne 
chun cumas na foirne leabharlainne go léir a 
uasmhéadú.

��•  Beartas nua forbartha bailiúchán a fhorbairt.

��•  �Naisc le scoileanna agus institiúidí oideachais a 
chothú agus a neartú.

��•  �Leanúint lena chinntiú go bhfuil brainsí 
leabharlainne inrochtana ag gach ball den 
tsochaí, go háirithe iad siúd a bhfuil riachtanais 
agus cumas éagsúil acu.

TIONCHAIR IDIRNÁISIÚNTA

Caighdeán na beatha a fheabhsú 
Leabharlann Láir Heilsincí, an Fhionlainn

�D’fheabhsaigh na seirbhísí a chuirtear ar 
fáil ag an leabharlann láir nua an tairiscint 
chultúrtha agus caighdeán na beatha do 
dhaoine a thagann chun cónaí agus oibriú 
i Heilsincí. Leag Méara na Cathrach, Jan 
Vapavuori, béim ar an ról atá ag seirbhísí 
cultúir chun infheistíocht nua a mhealladh 
go Heilsincí.

Príomhfhoirgneamh athnuachana uirbí  
Leabharlann Phoiblí The Word, an RA

�Bhí The Word, leabharlann a bhuaigh 
gradam mar chuid lárnach de phlean an 
Údaráis Áitiúil chun lárionad uirbeach South 
Shields a athbheochan.

Chothaigh sé beatha nua i lár chathair South 
Shields agus tá sé líon lán le heispéiris, 
gníomhaíochtaí agus áiseanna spreagúla nua 
ar féidir le daoine ar gach aois taitneamh a 
bhaint astu.

Grianghrafadóireacht: Tuomas Uusheimo

Grianghrafadóireacht: The Word, South Shields

Daoine, Áit, Ardán Plean Forbartha Leabharlanna Luimnigh 2021-2025



Daoine, Áit, ArdánPlean Forbartha Leabharlanna Luimnigh 2021-2025 29

Rannpháirteachas le páirtithe leasmhara 
The Puzzle - Leabharlann Thionville, an 
Fhrainc

�Ainmníodh Leabharlann Thionville “The 
Puzzle”, mar gheall go gceaptar gur roinnt 
mhaith comhpháirtíochtaí agus páirtithe 
leasmhara ag teacht le chéile ba chúis leis.

Spás cruthaitheach poiblí atá ann ina bhfuil 
taispeáintí, limistéir oibre, stiúideo ceoil, 
agus café a dtagann siad go léir le chéile 
gan uaim, agus a chruthaíonn lárionad 
gníomhaíochta dinimiciúil agus gan srian.

Plás Poiblí Uirbeach Clúdaithe 
Leabharlann Aarhus, an Danmhairg

�Príomhghné i bplean an Údaráis Áitiúil é 
Leabharlann Láir Aarhus chun lár Aarhus, 
an dara cathair is mó sa Danmhairg, a 
athbheochan.

Deirtear gur plás poiblí uirbeach clúdaithe 
é, ceann scríbe atá ina áit oscailte, 
dhaonlathach agus shóisialta.

Grianghrafadóireacht: Thionville Library

Grianghrafadóireacht: Dokk1

TÉAMA 1: DAOINE

Bíonn an leabharlann phoiblí beo nuair a bhíonn 
sé ag foghlaim agus nuair a bhíonn daoine ann 
as gach cúlra: tuismitheoirí, déagóirí, mic léinn, 
cuardaitheoirí poist, fiontraithe, inimircigh, 
pinsinéirí, údair, etc.

Gníomhairí cumhachtacha cultúrtha agus 
ionchuimsithe shóisialta iad leabharlanna 
poiblí, a bhaineann le riachtanais ár linne 
agus a fhreagraíonn d’athruithe ar chultúr, 
teicneolaíocht agus na meáin atá ag teacht 
chun cinn. Idirghabháil dhearfach shóisialta i 
bpobail áitiúla é an bhéim láidir a leagtar iontu 
ar imeachtaí agus gníomhaíochtaí agus cláir 
thiomnaithe for-rochtana do ghrúpaí faoi 
mhíbhuntáiste agus do ghrúpaí mionlaigh, agus 
tá siad ar oscailt do gach duine agus níl aon 
bhacainní iontu.

Rinneadh leabharlanna poiblí a fhairsingiú óna 
ról traidisiúnta ina ndéantar leabhair agus meáin 
a thabhairt ar iasacht agus tá moil phobail 
déanta díobh ina gcuirtear imeachtaí ar siúl agus 
ina gcuirtear réimse fairsing seirbhísí pobail ar 
fáil, áit ar féidir le daoine casadh lena chéile, 
idirchaidreamh a dhéanamh lena chéile agus 
forbairt.

Acmhainn ríthábhachtach túslíne iad foireann 
leabharlainne agus tá siad i gcroílár mhisean na 
leabharlainne chun foghlaim a spreagadh agus 
a shaothrú, eolas a chur chun cinn agus folláine 
phobail a neartú. Bíonn foireann leabharlainne 
ag súil le riachtanais eolais agus phobail agus 
cuireann siad acmhainní atá ar fáil do dhaoine 
go háitiúil agus go domhanda.

Príomhláidreacht atá ag foireann leabharlainne 
poiblí é an cumas atá acu caidreamh a fhorbairt 
agus comhpháirtíochtaí a shaothrú leis an údarás 
áitiúil, príomhpháirtithe leasmhara agus an pobal 
i gcoitinne i dtaobh cláir agus tionscnaimh 
náisiúnta a sholáthar.

Caithfidh an leabharlann dícheall a dhéanamh 
an comhoibriú agus na líonraí seo a chothú agus 
a fhorbairt laistigh den phobal chun seirbhís 
fheabhsaithe a sholáthar chun dul i ngleic leis na 
riachtanais athraitheacha sa tsochaí. 

Tá daoine i gcroílár mhisean na leabharlainne chun foghlaim a spreagadh 
agus a shaothrú, eolas a chur chun cinn agus pobail a neartú. Léirítear 
sa leabharlann phoiblí, mar dhaoine, díriú nua ar chaipiteal daonna agus 
líonraí eolais sa phobal.

1.1  � �  �Lorgóimid go mbeidh baint ag ár 
bpobail go léir lenár seirbhísí a mhúnlú 
trí chomhairliúchán rialta. Rachaimid 
i gcomhairle le, éistfimid le agus 
gníomhóimid i leith an aiseolais a 
sholáthraíonn siad.

1.2  � �  �Cinnteoimid go gcoimeádtar ár mbaill 
thofa go hiomlán ar an eolas ar fhorbairtí, 
imeachtaí agus gníomhaíochtaí 
leabharlainne.

1.3�  � �  �Oibreoimid as lámh le comhlachtaí 
áitiúla agus náisiúnta chun spriocanna 
comhroinnte a sholáthar.

1.4  � �  �Déanfaimid dícheall ár n-infheistíocht a 
mhéadú i Seirbhísí Leabharlainne i rith 
shaolré an phlean seo.

1.5  � �  �Oibreoimid chun cistí leordhóthanacha 
leabhar a choimeád lena chinntiú go bhfuil 
ar mbailiúcháin, idir bhailiúcháin fhisiciúla 
agus ar líne, cothrom le dáta agus ábhartha 
maidir le riachtanais ár bpobail.

1.6  � �  �Forbróimid Beartas Forbartha Bailiúchán 
chun ábhar fisiciúil agus ar líne a 
cheannach a threorú.

1.7  � �  �Cuirfimid clár spreagúil agus dúshlánach 
for-rochtana ar fáil, a dhíreoidh ar an 
gcaidreamh dearfach a fhorbairt idir an 
tseirbhís leabharlainne agus an pobal i 
gcoitinne.

1.8  � �  �  �Forbróimid ár dtairiscint Éire Shláintiúil 
ag do Leabharlann trínár gclár imeachtaí 
a fhairsingiú a sholáthraíonn gairmithe a 
bhfuil iontaoibh astu agus cuirfimid ról 
na leabharlainne chun cinn mar fhoinse 
iontaofa eolais ar shláinte phoiblí.

1.9  � �  �  �Déanfaimid idirchaidreamh le Jigsaw, an 
tseirbhís tacaíochta meabhairshláinte do 
dhaoine óga idir 12 agus 25 bliain d’aois, 
chun a réimse seirbhísí a chur chun 
cinn agus tionscnaimh spriocdhírithe a 
sholáthar trínár leabharlanna brainse.

1.10  � �  �Déanfaimid an úsáid dhearfach agus 
chruthaitheach a bhaintear as am saor a 
chur chun cinn agus leagfaimid béim ar 
ról na Seirbhíse Leabharlainne Poiblí mar 
chúiteamh riachtanach ar fhoirmeacha 
eile d’ollchumarsáid.

1.11  � �   �Leanfaimid le luach agus aoibhneas na 
léitheoireachta a spreagadh mar scil 
bhunriachtanach saoil a bhuntacaíonn le 
gach scil intleachtúil eile a shealbhú.

1.12  � �   �Cuirfimid ár gclár litearthachta 
agus léitheoireachta An Ceart chun 
Léitheoireachta (‘Right to Read’) chun 
cinn do dhaoine fásta agus leanaí i 
gcomhoibriú leis an líonra Ceart chun 
Léitheoireachta, eagraíochtaí pobail, agus 
comhlachtaí oideachais. 

GNÍOMHARTHA A DTUGTAR  
TÚS ÁITE DÓIBH: DAOINE

1.13  � �   �Déanfaimid forbairt bhreise ar ár 
gcomhpháirtíochtaí le suíomhanna 
luathfhoghlama agus cúraim leanaí, 
bunscoileanna agus iar-bhunscoileanna 
agus ar na seirbhísí a chuirimid ar fáil 
dóibh.

1.14  � �   �Leanfaimid le seirbhís leabharlainne 
ardchaighdeáin a sholáthar do leanaí agus 
daoine óga, forbairt bhreise a dhéanamh, 
san áireamh, ar sheirbhísí a sholáthraítear 
do bhaill dár bpobal ar déagóirí iad.

1.15  � �   �Cuirfimid an clár Work Matters ar fáil 
agus infheisteoimid in acmhainní, idir 
acmhainní fisiciúla agus ar líne, atá 
eolasach agus éifeachtach don phobal 
gnó.

1.16  � �   �Oibreoimid as lámh lenár 
gcomhpháirtithe i seirbhísí fostaíochta 
chun treoir agus cúnamh a sholáthar do 
chuardaitheoirí poist obair a aimsiú.

1.17  � �   �Cuirfimid deiseanna ar fáil chun tabhairt 
faoi oiliúint neamhfhoirmiúil agus 
foghlaim ar feadh an tsaoil chun tacú le 
forbairt phearsanta, oideachais, gairm 
bheatha agus gnó trí stoc leabharlainne, 
ríomhacmhainní, imeachtaí, trealamh, 
teicneolaíochtaí agus spásanna staidéir.

1.18  � �   �Bainfimid triail phíolótach as freastal ar 
phobail dhifriúla, mar shampla, seirbhís 
leabharlainne príosúin agus seirbhís do 
Bhotháin na bhFear.

1.19  � �   �Tacóimid le baill dár bpobal a bhfuil an 
Béarla á fhoghlaim acu mar an dara 
teanga trí bhailiúcháin, ríomhfhoghlaim 
agus grúpaí comhrá leabharlainne.

1.20  � �   �Cuirfimid seirbhísí do dhaoine fásta agus 
leanaí a bhfuil riachtanais bhreise acu 
chun cinn agus leanfaimid le tairiscint 
ár seirbhíse leabharlainne a thacaíonn 
le daoine a bhfuil uathachas orthu a 
fhairsingiú.

1.21  � �   �Leanfaimid le tionchar dearfach a imirt 
ar aonrú tuaithe agus sóisialta agus ar 
neamhionannas seirbhíse lenár seirbhís 
leabharlann taistil.

1.22  � �   �Cuirfimid rannpháirtíocht agus 
idirchaidreamh cathartha i measc bhaill 
uile an phobail áitiúil chun cinn trínár 
ndaoine óga agus pobail nua Éireannacha 
a chur san áireamh.

1.23  � �   �Cuirfimid lenár gclár leabharlann 
Aoisbháúla agus soláthróimid ár gcuspóirí 
faoi Straitéis Aoisbhá Luimnigh.

1.24  � �   �Cuirfimid an úsáid a bhaintear as an 
nGaeilge chun cinn trínár mbailiúcháin, 
imeachtaí agus seirbhísí.

1.25  � �   �Baileoimid, caomhnóimid agus 
soláthróimid taifead ar stair Luimnigh inár 
Roinn Staire Áitiúla.

1.26  � �   �Glacfaimid le ról lárnach i gClár 
Dheich mBliana na gCuimhneachán trí 
imeachtaí na tréimhse seo a thabhairt 
chun cuimhne ar bhealach íogair agus 
ionchuimsitheach.

1.27  � �   �Leanfaimid ag tacú le clár Éire 
Ildánach 2017-2022 tríd an tSeirbhís 
Leabharlainne.

1.28  � �   �Leanfaimid le tús áite a thabhairt do 
Lucht Saothair ár Leabharlainne lena 
chinntiú go bhfuil foireann ag oibriú inár 
leabharlanna atá dea-oilte, ar an eolas 
agus dírithe ar chustaiméirí.

             1.281   ��Cuirfimid Plean Lucht Saothair 
na Leabharlainne i bhfeidhm go 
hiomlán chun struchtúr soláthair 
foirne a chur i bhfeidhm chun 
seirbhís leabharlainne nua-
aimseartha ardchaighdeáin a chur 
ar fáil.

             1.282   ��Forbróimid plean forbartha 
oiliúna céimnithí agus FGL 
(Forbairt Ghairmiúil Leanúnach) 
don fhoireann, lena chinntiú go 
sealbhaíonn an fhoireann na 
scileanna riachtanacha lena chur 
ar a gcumas chun tabhairt faoina 
gcuid oibre.

             1.283   ��Leanfaimid le tairbhí CBFF 
(an Córas Bainistíochta agus 
Forbartha Feidhmíochta) a bhaint.

             1.284   ��Cuirfimid timpeallacht shábháilte 
agus thacúil ar siúl don fhoireann 
a spreagann smaointeoireacht 
nuálach agus dul i riosca 
cruthaitheach ar gach leibhéal.

             1.285   ��Déanfaimid struchtúr solúbtha 
a dheimhniú le haghaidh 
cumarsáide i measc fhoireann na 
leabharlainne.

             1.286   ��Cinnteoimid go gcloítear 
le ceanglais ábhartha 
chosanta leanaí, sláinte agus 
sábháilteachta agus eile reachtúla 
i gcomhlíonadh na reachtaíochta 
náisiúnta agus bheartais na 
Comhairle.

TÉAMA 2: ÁIT

Tugtar “an tríú spás” anois ar leabharlanna nua-
aimseartha idir an baile agus an obair. Cinn 
scríbe bheoga iad ina bhfuil spásanna maithe 
digiteacha, spásanna nua foghlama agus tá 
comhionannas rochtana agus éagsúlachta iontu 
i ngach seirbhís. Tá baint dhíreach idir acmhainn 
na seirbhíse leabharlainne chun daoine aonair 
agus pobail a spreagadh agus idir caighdeán a 
bonneagair.

Cé gurb áit fhisiciúil agus fhíorga iad 
leabharlanna na linne seo, is é láithreacht 
fhisiciúil na leabharlainne i gcónaí a bhunaíonn 
go daingean sa phobal é. Tugann taighde agus 
taithí le fios go mbaineann tábhacht go fóill le 
tíreolaíocht agus áit.

Sócmhainní pobail iad áiteanna leabharlainne 
fisiciúla. Cuireann siad láthair shábháilte agus 
iontaofa ar fáil, neartaíonn siad an pobal agus 
forbraíonn siad ceangail shóisialta.

 

Ceann scríbe don iomaí úsáideoir é spás 
leabharlainne poiblí, arb iomaí cuspóir atá aige — 
am pearsanta ciúin chun léitheoireacht, taighde 
nó obair bhaile a dhéanamh, imeachtaí, seinm 
agus taibhithe poiblí, saotharlanna nuálaíochta 
a chur ar siúl, agus spásanna do dhéantóirí agus 
comhoibriú agus spásanna comhoibrithe a chur 
ar fáil.

Caithfidh an leabharlann fhisiciúil leanúint 
ag aistriú chuig an oscailteacht agus an 
tsolúbthacht a theastaíonn chun go mbíonn 
an rath uirthi i ndomhan a bhfuil síorthathrú 
ag teacht air agus fáilte a chur roimh an 
oscailteacht agus an tsolúbthacht sin. Caithfidh 
sé timpeallacht a chruthú ina n-éascaítear 
patrúin idirghníomhaithe, foghlama agus 
rochtana ar eolas agus caithfidh sé a cheadú 
spásanna solúbtha a úsáid do ghníomhaíochtaí 
éagsúla agus caithfear a bheith in ann an úsáid a 
athshainiú mar fhreagairt d’éileamh athraitheach.

Ar an gcéad dul síos, áit atá sa leabharlann a chuireann forbairt chun 
cinn sa tsochaí. Tiomantas atá ann do sheirbhís agus spás atá ann a bhfuil 
iontaoibh as agus a léirítear luach air i gceartlár an phobail. Tá tábhacht 
na leabharlainne mar áit ag dul i méid. Tá líonta níos mó den phobal, mar 
dhaoine aonair agus mar ghrúpaí ag tabhairt cuairte ar leabharlanna.

�2.1   � �Déanfaimid ár líonra brainsí a chothabháil 
agus a fheabhsú, agus tabharfaimid 
faoi chlár rollach athchóirithe agus 
infheistíochta i gcothabháil laethúil.

2.2   �Déanfaimid oibreacha móra athchóirithe ag 
Leabharlann an Chaisleáin Nua.

2.3   �Soláthróimid Leabharlann Láir nua do 
Luimneach.

2.4   �Tabharfaimid faoi Chlár nua Caipitiúil 
Feabhsúcháin agus Foirgneamh 
Leabharlainne, anuas ar chlár athsholáthair 
feithiclí, a fhad agus atá an cistiú Caipitil 
agus Ioncaim ar fáil.

        2.41  �Feabhsóimid an tseirbhís leabharlainne 
in Eas Géitine tríd an bhfoirgneamh 
reatha a athchóiriú.

         2.42 �Scrúdóimid na roghanna go léir maidir 
le feabhsú seirbhísí leabharlainne in 
Roxboro.

        2.43 �Fiosróimid roghanna maidir le 
leabharlann le haghaidh Chaladh an 
Treoigh.

         2.44 �Athsholáthróimid ár bhfeithiclí 
leabharlann taistil, scoileanna agus 
seachadta leabharlainne lena chinntiú 
go leantar leis na príomhsheirbhísí 
túslíne seo a sholáthar.

2.5  � �Cuirfimid an tionscnamh beartais náisiúnta 
Mo Leabharlann Oscailte i bhfeidhm.

2.6  � �Rachaimid i ngleic leis na cuspóirí sa 
Phlean um Ghníomhú ar son na hAeráide, 
ina n-iarrtar go mbíonn rátáil fuinnimh 
foirgnimh (BER) B bainte amach ag gach 
foirgneamh earnála poiblí faoi dheireadh 
2030.

2.7  � �Forbróimid plean gníomhaíochta 
éifeachtúlachta acmhainní agus laghdóimid 
earraí aonúsáide a ídiú inár mbrainsí 
leabharlainne go léir, e.g. scairdeáin óil lena 
spreagadh buidéil uisce ath-inúsáidte a 
úsáid.

2.8  � �Déanfaimid feasacht agus oideachas 
comhshaoil a chur chun cinn agus tacóimid 
leo trí chomhpháirtíochtaí straitéiseacha 
agus deiseanna clár a fhorbairt.

2.9  � �Pleanálfaimid go mbíonn ár leabharlanna 
amach anseo ina spásanna inoiriúnaithe 
agus solúbtha a fhreastalaíonn ar 
riachtanais shíorathraitheacha ár sochaí.

2.10� �Cinnteoimid gur cinn scríbe dhinimiciúla, 
nuálacha agus bheoga iad ár spásanna 
leabharlainne, a dhéanann ár n-úsáideoirí a 
shainiú.

GNÍOMHARTHA A DTUGTAR  
TÚS ÁITE DÓIBH: ÁIT

TÉAMA 3: ARDÁN

Caithfidh láithreacht fhíorga na leabharlainne, 
atá inrochtana ó áit ar bith ar bhonn 24/7, a 
bheith chomh mealltach céanna lena spás 
fisiciúil agus caithfidh sé freastal go hiomlán ar 
mhisean na leabharlainne a forbraíodh bunaithe 
ar rochtain, foghlaim agus forbairt chathartha 
chothrom.

Dar le Helen Shenten, Leabharlannaí agus 
Cartlannaí, Leabharlann Choláiste na Tríonóide, 
is éard atá sa leabharlann phoiblí nua-aimseartha 
ná “idirghníomhú sofaisticiúil idir na spásanna 
fisiciúla agus na bailiúcháin fhisiciúla, agus an 
spás fíorga”.

Déanann an leabharlann, mar ardán, 
gníomhaíochtaí laethúla na leabharlainne a 
athmhúnlú, ag aistriú ón tsamhail thraidisiúnta 
ina ndéantar eolas an domhain a eagrú agus 
a thabhairt ar iasacht, i dtreo fís nua den 
leabharlann mar mhol lárnach don fhoghlaim 
agus do cheangail phobail.

Tá spásanna á gcruthú anois ag go leor 
leabharlann ina bhfuil saibhreas uirlisí agus 
teicneolaíochtaí a spreagann agus a éascaíonn 
foghlaim, fiosrú agus cruthú agus ina spreagtar 
triail a bhaint as rudaí agus ina bhfeidhmíonn 
foireann oilte leabharlainne mar mheantóirí 
pobail.   

Samplaí de láithreacht phobail na leabharlainne 
fíorga atá ar oscailt i gcónaí atá ag dul i 
méid iad ríomhacmhainní, naisc le láithreáin 
ghréasáin iontaofa, rochtain ar líne ar chatalóg 
chomhroinnte náisiúnta 15 milliún leabhar, cúrsaí 
forleathana ar líne, cainteanna agus imeachtaí ar 
líne.

Gné ar leith den leabharlann mar ardán is ea go 
bhfuil iontaoibh as an leabharlann go bhfuil sé 
oibiachtúil agus go n-oibríonn sé ar mhaithe le 
leasanna a n-úsáideoirí.

Úsáideann an leabharlann teicneolaíochtaí agus 
ábhar nua chun an éifeacht is fearr a bhaint 
amach ar mhaithe le rannpháirtíocht an phobail, 
a cheadaíonn do dhaoine a n-eolas, agus a 
n-eispéiris a chur leis na sócmhainní seo.

Oibrítear an leabharlann phoiblí laistigh de dhá dhomhan ar leith.

Anuas ar bheith ina spás fisiciúil ina bhfuil bailiúcháin fhisiciúla, ardán 
fíorga atá sa leabharlann san aois dhigiteach, áit a gcasann daoine agus 
an teicneolaíocht lena chéile.

�3.1   � �Cinnteoimid go bhfuil ár láithreán gréasáin 
go hiomlán inrochtana agus go gcuirtear 
eolas iontaofa agus cothrom le dáta ar fáil 
air.

3.2    �Tabharfaimid aip leabharlainne isteach chun 
teacht ar sheirbhísí leabharlainne ar líne.

3.3   �Forbróimid plean meán sóisialta agus 
margaíochta don tSeirbhís Leabharlainne.

3.4   � �Músclóimid feasacht ar, cuirfimid feabhas ar 
agus déanfaimid forbairt ar ár mbailiúchán 
mór ríomhleabhar, ríomh-chlosleabhar, 
ríomhirisí agus acmhainní ríomhfhoghlama.

3.5   � �Cuirfimid clár uasghráduithe agus forbartha 
bonneagar TFC i bhfeidhm chun buntacú le 
seirbhísí nua agus nuálacha a fhorbairt agus 
a thabhairt isteach.

3.6   � �Forbróimid ionaid foghlama digití agus 
spásanna nuálaíochta i leabharlanna 
oiriúnacha i gcomhoibriú le comhpháirtithe 
áitiúla agus náisiúnta.

3.7   � �Déanfaimid idirchaidreamh le saineolaithe 
bogearraí chun oiliúint a chur ar an 
bhfoireann ar theicneolaíochtaí nua agus 
nuálacha a úsáid.

3.8   � �Cuirfimid teacht ar oiliúint ar na 
teicneolaíochtaí is déanaí, de réir mar 
a thagann siad chun cinn, a chur ar fáil 
d’úsáideoirí leabharlainne.

3.9   � �Cuirfimid feabhas ar rochtain phoiblí ar 
bhailiúcháin agus seirbhísí digiteacha trí 
bhailiúcháin bhreise uathúla agus fhairsinge 
staire áitiúla a chur ar fáil ar líne.

3.10  �Críochnóimid teicneolaíocht sainaitheanta 
radaimhinicíochta (RFID) a thabhairt isteach 
i ngach leabharlann.

3.11  �Déanfaimid an Córas Bainistíochta nua 
Leabharlainne Náisiúnta a thabhairt isteach i 
measc ár leabharlann bhrainse go léir.

3.12  �Cuirfimid an Beartas leasaithe Náisiúnta 
Coinneála Taifead do leabharlanna i 
bhfeidhm.

GNÍOMHARTHA A DTUGTAR  
TÚS ÁITE DÓIBH: ARDÁN

CUR I BHFEIDHM, MONATÓIREACHT 
AGUS ATHBHREITHNIÚ
Déanfar athbhreithniú rialta ar an bplean agus 
leithdháilfear amscála chun gach gníomh a chur 
i bhfeidhm. Déanfaidh Comhairle Cathrach agus 
Contae Luimnigh, Plean Forbartha Chathair 
agus Chontae Luimnigh, pleananna náisiúnta 
leabharlainne poiblí reatha agus amach anseo 
agus an beartas uile náisiúnta agus áitiúil 
ábhartha eile an plean a chur i gcomhthéacs.

Déanfar an plean a athbhreithniú agus a leasú 
faoi mar is gá i rith a shaolré i gcomhthéacs aon 
athruithe móra ar threoir straitéiseach, nuair a 
thagann na hathruithe siúd aníos.

Cuirfear tuairiscithe rialta ar dhul chun cinn agus 
ar chur i bhfeidhm an phlean i láthair ar na bealaí 
seo a leanas:

Ar bhonn míosúil trí:

•  Tuarascáil an Phríomhfheidhmeannaigh

•  Cruinnithe Stiúrthóireacht na Foirne Sinsearaí

•  Cruinnithe Foirne na Leabharlainne

Ar bhonn ráithiúil le:

•  �An Coiste um Beartais Straitéiseacha Pobail, 
Fóillíochta agus Cultúir

Ar bhonn bliantúil trí:

•   �Pleananna Forbartha Foirne agus Pleananna 
Soláthair Seirbhíse

•   �Tuarascáil Bhliantúil leis an gComhairle

•   �Táscairí feidhmíochta náisiúnta agus an 
Choimisiún Náisiúnta Maoirseachta agus 
Iniúchóireachta (NOAC).

•   �Próiseas an bhuiséid bhliantúil, ina lorgófar 
cistiú chun tacú le cur i bhfeidhm an phlean.

•   �Tuairiscí agus nuashonruithe rialta leis 
an Aonad Forbartha Leabharlainne (an 
Ghníomhaireacht Bainistíochta Rialtais Áitiúil 
(an GBRÁ)) ar chláir agus ar thionscnaimh 
agus leis  an Roinn Forbartha Tuaithe agus 
Pobail (an RFTP) ar na tionscadail chaipitil go 
léir.

•   �Lorgaítear aiseolas leanúnach ó pháirtithe 
leasmhara chun eolas a chur ar fáil do agus 
feabhas a chur ar an tSeirbhís Leabharlainne a 
fhorbairt i gcaitheamh shaolré an phlean seo.

